
SIPA

Prebacivanje odgovornosti
Drzavna agencija za istrage i zastitu (SIPA) pro-

teklih dana u više navrata javno je prozivana zbog
neangažiranja za vrijeme protestnih okupljanja u
FBiH, 7. februara, i napada na Predsjedništvo BiH,
saopćeno je jučer iz SIPA.

"Prema važećoj zakonskoj regulativi, osiguranje
javnog reda i mira na prostoru BiH u isključivoj je
nadležnosti entitetskih i kantonalnih MUP-ova,
odnosno Policije distrikta Brčko, a u ovom slučaju
MUP-a Kantona Sarajevo, te Federalne uprave po-
licije (FUP).

Osiguravanje zgrade Predsjedništva BiH u isklju-
čivoj je nadležnosti Direkcije za koordinaciju policij-
skih tijela BiH (članovi Predsjedništva), odnosno FUP-
a (predsjednik Federacije i potpredsjednici). Ovakvoj
tvrdnji ide u prilog i činjenica da je FUP dan prije pro-
testa formirao krizni štab, što je potvrda da su za
stanje javnog reda i mira u FBiH isključivo odgovor-
ni federalni MUP i kantonalni MUP-ovi.

U vezi sa izjavama direktora FUP-a Dragana Luka-
ča u kojima je izvještaje o počinjenom krivičnom dje-
lu koje je SIPA protiv njega podnijela Kantonalnom tu-

zilastvu Kantona Sarajevo okvalificirao kao specijalni
rat, ističemo da se radi o prijavama zbog zloupotrebe
položaja ili ovlaštenja. Konkretno, radi se o nezakoni-
tom uzimanju sredstava iz budžeta FBiH po osnovu na-
knada koje nemaju karakter platete zbog utvrđenih ne-
zakonitih radnji u vezi sa radnim stažom Lukača.

Krajnji cilj neosnovanih napada na SIPA možemo
slobodno kvalificirati kao pokušaj da se odgovornost
i neuspjeh u zaštiti imovine prenesu na druge agen-
cije te da se skrene pažnja sa postupka koji se vo-
di protiv Lukača. Posebno ističemo da je istraga, ko-
ja je još u toku, pokrenuta na osnovu prijave viso-
kopozicioniranih policijskih službenika FUP-a", sto-

ji u saopćenju.


